
KOS NA 101 - LITTAFI MAI TSARKI 

ATAƘAICE 

Shirin Allah domin yă Albarkaci Dukan 

Al’ummai a cikin Kristi 

Manufofin Kos na 101 

1. Domin a ga labarin ceton Allah ɗaya ne ta wurin Yesu

2. Domin a gane yadda alkawarin Allah ga Ibrahim ya cika a cikin Kristi

3. Domin ƙara tabbacin amancin Kalmar Allah da kuma albarkarsa ga waɗanda sun yi

imani da Kristi domin cetonsu 

4. Domin a iza rabawa cikin cikawar shirin Allah na albarka ta wurin kawo saƙon bishara

ga dukan kabilu 

Darasi 

 Alkawarin Allah ga Ibrahim: Albarka ga dukan kabilu

 Zanen tarihin Tsohon Alkawari

 Bishara: labarin Shaidu akan zuwan Almasihu Yesu

 Ayyukan Manzanni da Ikkilisiyar Farko: Wa’azin bangaskiya a cikin Yesu Almasihu zuwa

ƙarshe duniya. 

 Wasiƙu: Koyarwa domin Ikkilisiya

Gabatarwa 

Manufar wannan darasi shi ne domin a ba da dukan tahirin Littafi Mai Tsarki duka ataƙaice. 

Ubangiji Yesu da kansa ya ba mu mabuɗi sa’ad da ya ce: “Kuna binciken Rubutacciyar Maganar 

Allah, don a tsammaninku za ku sami rai na har abada a cikinsu. Waɗannan maganar Allah kuwa 

su ne suke ba da shaida a kaina. Amma duk da haka kun ƙi zuwa wurina ku sami rai.” (Yoh 5:38-

40) Ya kuma faɗa a wani shafi cewa:“Waɗannan su ne abubuwan da na yi magana a kai tun ina

tare da ku, cewa dole ne a cika duk abin da aka rubuta a kaina a cikin Koyarwar Musa, da 

littattafan annabawa, da kuma Zabura.” Sai ya buɗe hankalinsu suka gane da Rubutacciyar 

Maganar Allah. (Luka 24:44-45) Sa’ad da ya ce, “Dokar Musa, da Annabawa da zabura” Yesu 

yana nufin dukan Tsohon Alkawari ne, saboda a cikin kwanakinsa mutanen Yahudawa sun raba 

Tsohon Alkawari sashi uku. Yesu ya zo domin yă cika Tsohon Alkawari kuma koyaushe yana 

amfani da shi a kan wannan ne cibiyar ikon koyarwarsa: 

➢ Haka ne, cibiyar kan maganar dukan Littafi Mai Tsarki shine shirin Allah domin yă aiko

mana da mai ceto, wanda shi ne Ubangiji Yesu Kristi. 

Yau, yawancin bugun Littafi Mai Tsarki sun raba littattafan TSOHON ALKAWARI kamar haka: 

✓ Littattafan Doka ta wurin Musa: Farawa zuwa Maimatawar Shari’a 

✓ Littattafan Tarihi: Joshuwa zuwa Esta 

✓ Littattafan Zabura: Ayuba zuwa Waƙar Waƙoƙi 

✓ Littattafan Annabawa: Ishaya zuwa Malakai 

Littattafai 27 na SABON ALKAWARI sun ƙunshi littattafan bishara huɗu da Ayyukan Manzanni 

waɗanda sune suna ɗauke da tarihi, Romawa zuwa Yahuda wasiƙu ne cike da koyarwa zuwa ga 

Ikkilisiyu, kuma Ru’uyar da aka yi wa Yohanna wanda shine littafin annabci game da dawowar 

Yesu Kristi. 

Yesu ya shirya hanyar rubuta Sabon Alkawari sa’ad da ya zaɓi manzanni goma sha biyu su zama 

shaidunsa waɗanda za su riƙa kiyaye su, su kuma cigaba da koyarwarsa (Yoh 15:26-17). Ya kuma 

aiko da Ruhu Mai Tsarki domin yă taimake su, su tuna su kuma rubuta waɗannan abubuwa (Yoh 

14:26). Ikkilisiya ta kafu a kan koyarwar manzannin (Afisawa 2:20). 

➢ Littafi Mai Tsarki abu ɗaya ne ɗungum, kuma Ubangiji Yesu Kristi shi ne cibiyarsa.

✓ Tsohon Alkawari ya yi annabcin babbar hanya dala-dala game da zuwan Ubangiji Yesu

Kristi. 

✓ Littattafan bishara kuma su ne shaidar wadanda sukaga zuwansa.

✓ Sauran littattafan Sabon Alkawari, waɗ da waɗannan shaidu suka rubuta, suka faɗa

kafuwa da girmar Ikkilisiyarsa kamar yadda manzanni suka yi wa’azin Labari Mai Daɗi na 

ceto a cikin Ubangiji Yesu Kristi, suka kuma koyar da dukan abin da ya koyar. 



Labari 

Shugaban kungiyar ku zai sa ku kallo ko sauraron sheda mai alaka da batun wannan Darasi.

Darasi ❶: Alkawarin Allah ga Ibrahim 

Albarka ga dukan kabilu

Suna: _____________________________________  Kwanan Wata: _____________________ 

Manufofin Darasi 

1. Domin in iya bambanta babban marabin littafi a cikin Littafi Mai Tsarki (daga

gabatarwa) 

2. Domin yabon Allah saboda alkawaran alherinsa da ceto kyauta da kuma a karɓe su da

tabbaci ta wurin bangaskiya 

3. Domin godiya ga nufin Allah yă yi amfani da waɗanda ya kira har ma albarkar Ibrahim

ga dukan kabilun duniya 

4. Domin ƙarfafa dalibai su yi imani da Allah a cikin rayuwarsu da kuma biyayya sa’ad da

ya faɗa musu su yi wani abu. 



A cikin farko surar Farawa, Musa ya kwatanta halitta, da faɗuwar mutum cikin zunubi, 

da ambaliyar ruwa, da kuma Babban Ginin Babel inda Allah ya rarraba ’yan Adam cikin kabilu 

dabam dabam ya kuma watsar da su zuwa wurare dabam dabam. Sa’an nan mun karanta a 

cikin babbar tarihi dala dala game da rayuwar Ibrahim, mutum na musamman a cikin shirin 

Allah domin yă aika da mai ceto domin dukan kabilu. 

Karanta: Farawa 12:1-5; 15:1-6 da Romawa 4:1-5, 16-25 

 A cikin Farawa 12:2-3 muna da alkawaran yarjejeniyar da Allah ya yi wa Ibrahim. 

Waɗanne abubuwa na musamman ne Allah ya yi alkawarinsu da zai yi wa Ibrahim? 

Waɗanne ƙungiyoyi uku, suna tare da Ibrahim, Allah ya yi alkawari yă sa musu albarka? 

1. 

2. 

3.

 Sa’ad da Allah ya kira Ibrahim a cikin Far. 12:1-5, ko Allah ya kafa waɗansu sharuɗa cewa 

dole Ibrahim yă cika domin yă sami amfani daga alkawarin? Ba da dalilai domin 

amsarka/amsarki. 

 Bayyana yadda Ibrahim shi ne gurbi a gare mu a kan yadda zamu yi zaman adalai a 

gaban Allah (Farawa 15:1-6). 

Wane al’ajibi ne Ibrahim ya tabbatar cewa Allah zai cika? (dubi Romawa 4:19-21) 

 Cikin bin gurbin bangaskiyar Ibrahim, a wace hanya ce mun “gaskata Allah” domin Allah 

ya “mai da shi adalci” a gare mu? (Roman 4:23-25) 

Bisa abin da ka karanta, sa alamar maki bisa bayanin da shi ne gaskiya: 

 Allah ya yi alkawarin albarkaci zuriyar Ibrahim kaɗai. 

 Allah ya so Ibrahim yă zama albarka ga waɗansu. 

 Ibrahim zai zama la’ana ga dukan kabilu. 

 Allah ya yi alkawari ga Ibrahim wanda zai shafi dukan kabilun duniya. 

 Bisa gurbin Ibrahim zamu sami farin jini daga wurin Allah ta wurin ayyuka masu kyau. 

 Ibrahim ya gaskata Allah cewa zuriyarsa za su yi yawa kamar taurari a sararin sama. 

 Waɗanda suke na “bangaskiyar Ibrahim” ana kiransu zuriyar Ibrahim. 

Ayyukan ra’ayi 

1. Koya waƙar sujada game da imani a cikin alkawaran Allah, ana misali:

− Imani a cikin ka, Lauren Daigle

− Kai Wurin Ɓuyana ne

− Mun Yi Imani cikin Allah, Hillsong

− Bangaskiyar Ibrahim, Alison Southall

2. Kala finafinen sāke faɗa labarin Ibrahim. Sa’an nan a tattauna: Menene Allah yake ce ka

yi imani a gare shi? Menene kake nufi da bari a baya? 

(Sa Cikin Aiki) Aikatawa 

1. Yi amfani da ɗan lokaci a cikin addu’a ka kuma roƙi Allah yă ba ka ƙarfin bangaskiya

kamar na Ibrahim. Idan kana shakkar Allah a waɗansu wurare a rayuwarka ko ka rikice 

domin ka ɗauki mataki a kan kirarka, ka furta wannan ga Allah ka kuma ɗauki ra’ayin yin 

biyayya. 

2. Ko ka sha kana jira na tsawon lokaci domin Allah ya sa baki a cikin wani yanayi na

musamman? Ko Allah ya ce maka ka yi wani abin da zai zma kamar ba mai yiwuwa ba a 

gare ka? (Idan wani ya faɗa, yi addu’a tare domin wannan mutum.) 

3. A faɗa wa juna wani abin da ka ɗanɗana inda ka yi imani a cikin alkawaran Allah.

4. A cikin kwanaki masu zuwa, buɗe kunuwanka ga abin da Allah yake so ka yi, sa

bangaskiyarka a cikin aiki ta wurin amsawa cikin biyayya. 

Faɗi 

Wannan mako, faɗa wa sauran abin da ka koya a cikin wannan darasi. Kana iya maimaita 

darasin da wani. 



https://www.youtube.com/watch?v=1W5ViDDcapg
https://www.youtube.com/watch?v=xHr7Dy6sTqc
https://www.youtube.com/watch?v=Uy2EtG3UkL8
https://www.youtube.com/watch?v=yu2kvXgJ2gU
https://vimeo.com/44930545

Darasi ❷: Taƙaitacciyar Tarihin Tsohuwar Yarjejeniya 

Labarin zuriyar Ibrahim da bukata domin Almasihu-Mai Ceto 

Suna: _____________________________________  Kwanan Wata: _____________________ 

Manufofin Darasi 

1. Domin inganta ganewar jerin manyan abubuwa da suka faru a cikin Tsohuwar 

Yarjejeniya da yadda suna nuna bukata domin Almasihu-Mai Ceto 

2. Domin gane cewa mutanen Allah a cikin Tsohuwar Yarjejeniya sun kāsa kamar yadda 

dukan ’yan Adam sun kāsa biyayya da yarjejeniyar Allah 

3. Domin mu gane kāsawarmu mu yi rayuwar adalci nda Allah ce bukatu da bukatunmu 

domin alherin Allah 

4. Domin a ƙarfafa dalibai su hadacce su faɗa labarin Tsohuwar Yarjejeniya 

 

 Yaya kake ganewa? 

1. Menene sune muhimman kalmomin darasi na ƙarshe? 

2. Menene ya faru sa’ad da ka faɗa wa waɗansu abin da ka koya? 

3. Menene ya canja a cikin rayuwarka ta dalilin waɗannan koyarwa? 

 Karanta Ayyukan Manzanni 7, da Maimaitawar Shari’a 9:1-6 

 A cikin Ayyukan Manzanni 7, Istifanus ya bayar a taƙaice labarin Tsohuwar Yarjejeniya. 

Cika wuraren da aka bari da sunayen da sun yi daidai daga jera waɗannan (Sunan farko an riga 

yi maka.): 

(Ibrahim) – Dawuda – Ishaku – Yakub – Yusuf – Solomon - Musa 

Allah ya bayyana wa Ibrahim ya kuma umarce shi yă bar ƙasarsa yă tafi ƙasar da Allah za ya 

nuna masa, (ayy 2-3) Ibrahim ya zama Uban ………………………………………………………..(ayy 8)  

Ishaku ya zama uban …………………………….………… wanda ake kira ‘Isra’ila’. Shi kuma ya haifi ’ya’ya 

goma sha biyu. (ayy8)  

’yan’uwansa suka sayar da ……………………………………… bawa zuwa Masar. (ayy 9). Daga baya ya 

kawo babansa da ’yan’uwansa zuwa wurin lafiya a cikin Masar lokacin yunwa. 

Yakub da zuriyarsa sun zauna a cikin Masar na shekaru 400 sun kuma yawaita. (aay 17).  

Allah ya bayyana wa ……………………………………… a cikin ’yar itace mai ci wuta. Ya umarce shi yă 

shugabanci mutanen Isra’ila daga Masar. (ayy 30-34).  

………………………………………………. ya jagoranci mutanen Isra’ila zuwa cikin Ƙasar Alkawari. (ayy 45)  

………………………………………………. ya zama Sarkin Isra’ila kuma ya so yă gina haikali domin Allah. 

(aya 45-46) Amma Allah bai yarda masa yă yi wannan ba. Amaimakon haka, ɗansa, 

……………………………………………… ne ya gina haikalin. (ayy 47) 

 Sa’ad da Allah ya kawo mutanensa cikin Ƙasar Alkawari a ƙarƙashin shugabancin 

Joshuwa, don me Ya halakar da al’ummomin da suke zama a can yă ba ƙasar ga Isra’ila? 

(Maimaitawar Shari’a 9:1—6) 

 

 

 

 

 A cikin maganarsa ga shugabannin Yahudawa, don me Istifanus ya yi magana sosai a kan 

tarihin Isra’ila? (aya 7:51-53) 

 

 

 

 

 Wane bayyani Istifanus ya yi amfani da shi wajen kwatanta hukuma (bayyanin da aka yi 

amfani da shi a ciki Maimaitawar Shari’a sura 9)? 

 

 Mene ne wannan bayyani yake nufi? 

 

 Wane ne Adalci Wanda annabawan Isra’ila sun yi annabcin zuwansa? Menene Istifanus 

ya zarge su domin abin da sun yi masa? (aya 52) 

 

 A cikin ayoyi 42 da 43 Istifanus ya faɗi Nassin Tsohon Yarjejeniya na annabi Amos wanda 

ya yi rayuwa a Isra’ila bayan Sarki Solomon. Ya yi annabcin hukuncin Allah mai zuwa a kan 

Isra’ila. Wannan ya faru kamar yadda Allah ya sanar ta bakin Amos da sauran annabawa, aka kai 

Isra’ilawa zuwa bauta a Babila. Nan da karni 6 har zuwa haifuwar Yesu Kristi, ragowar Isra’ila 

waɗanda suke rayuwa a ƙasar a ƙaramin lamba da kuma a ƙarƙashin mulkin danniya na 

al’ummai. 

 Bisa waɗannan ayoyi biyun da Istifanus ya faɗa, me ya sa Allah ya yarda aka kwashi 

Isra’ilawa zuwa bauta? (Amos 5:25-27) 

 Ayyukan ra’ayi 

Hadacce labarin Tsohuwar Yarjejeniya yadda aka walafa a cikin wannan darasi. Ka yanke 

hotunan da suke a kan shafi na biye ka kuma yi amfani da su wajen sāke faɗin labarin. Ga 

Nassin da ya yi daidai da hotuna 15: 

1. Allah ya bayyana ga Ibrahim, ya umarce shi yă bar ƙasarsa ya tafi zuwa wata ƙasa wadda 

Allah zai nuna masa. 

2. Ibrahin ya zama uban Ishaku 

3. Ishaku ya zama uban Yakub, wanda ake kira Isra’ila 

4.  Shi kuma ya haife ’ya’ya goma sha biyu (12) 

5.  ’Yan’uwan Yusuf sun sayar da shi zaman bawa a can Masar. 

6.  Daga baya, ya iya kawo babansa da ’yan’uwansa zuwa wurin lafiya a cikin Masar a 

lokacin yunwa. 

7. Yakub da zuriyarsa sun zauna a Masar na shekara 400 sun kuma zama al’umma mai 

yawa 

8. Amma a ƙarshe a wancan lokaci sun sha wulaƙanci a hannun Masarawa. 

9.  Allah ya bayyana ga Musa a cikin itace mai cin wuta ya kuma umarce shi yă jagoranci 

mutanen Isra’ila su fita daga Masar. 

10.  Joshuwa ya jagoranci mutanen Isra’ila zuwa ƙasar Alkawari. 

11.  Dawuda ya zama sarkin Isra’ila ya so yă gina Haikali wa Allah. Amma Allah bai yarda da 

shi yă yi wannan ba. 

12. A maimakon haka, ɗansa Solomon ne zai gina haikalin. 

13. Bayan shekaru da yawa, hukuncin Allah ya fāɗa a kan mutanen Isra’ila, kamar yadda 

annabawa sun faɗa: aka kwashe su zuwa bauta a cikin Babila. 

14. Annabawan sun yi anancin zuwan Adali Kristi. 

15. Nan da karni shida har lokacin haifuwar Yesu Kristi, ragowar Isra’ila sun yi rayuwa a 

cikin ƙasar su kaɗan kuma a ƙarƙashin ikon hukumomi dabam-dabam daga waje. 

 Sa cikin aiki Aikatawa 

1. Yi addu’a a kuma roƙi Allah yă nuna inda ka kāsa miƙa kai ga bukatar adalcinsa. Ka furta 

wannan ga Allah ka kuma roƙe shi yă gafarce ka. Sa’an nan a cikin ƙungiyar, ce kuyabi 

Allah domin alherinsa da jinƙansa a gare ka. 

2. Bautar gumaka da tawaye an ambace su a cikin tarihin mutane Isra’ila. Wane iri gumaka 

da tawaye ka gani a cikin ka sarka? Ɗauki waɗansu lokuta ka yi addu’a domin ka sarka 

da shugabannanta (1 Tim 2:1-2). 

3. Ta wurin labaran Tsohon alkawari, mun gani cewa Allah ya shiga tsakanni akai akai a 

cikin tarihin kasashe. Menene wannan yake koya mana game da Allah? Yaya wannan ya 

canja hanyan da kake ganin abubwan da suke faruwa yanzu? A cikin kwanaki masu 

zuwa, yayin da kake jin labarai, ka tuna da wannan ka kuma yi addu’a domin yanayin da 

gabatarmu. 



C I  G A B A  T A R E ∼ K O S  N A  1 0 1  |  9  

 Faɗi 

Wannan mako, ka faɗa wa waɗansu abin da ka koya a cikin wannan darasi. Kana iya sāke ɗauka 

darasin tare da wani. 

Yanke hotuna a ƙasa ka kuma yi amfani da su wajen sāke baɗa labari akan Tsohon alkawari. 

Darasi ❸: Bishara 

Shaidar Rahoton zuwan Kristi Yesu 

Suna: _____________________________________  Kwanan Wata: _____________________ 

Abun koyo a Darasi 

1. Domin a iya bayana anabcin Kristi 2-3 na Tsohon Alkawari waɗanda suka cika a cikin 

Yesu Kristi 

2. Domin ganewa yadda mutuwar Yesu da tashi daga matattu daidai kuwa cikawar 

annabcin Tsohon Alkawari game da Almasihu Mai Ceto 

3. Domin a ƙarfafu a cikin bangaskiya ta wurin gane ƙarfin shaidar manzannin da sun gani 

da ido mutuwar Yesu da tashinsa daga matattu 

4. Domin addu’a domin iyali, maƙwabta, abokai, da abokan aiki su buɗe kunuwa ga 

saurari Nassosi. 

 

 Yaya kake ganewa? 

1. Menene muhimman kanun maganar darasi na ƙarshen baya? 

2. Menene ya faru lokacin da ka Tattauna tare da waɗansu abin da ka koya? 

3. Menene ya canja a cikin rayuwarku ta dalilin waɗannan koyarwa? 

 Karanta Matiyu 1:18-2:23 da Luka 24:13-49. 

 Don me mala’ika ya faɗa wa Yusuf cewa yaron da Maryamu za ta haifa za a kira shi 

Yesu? (Matiyu 1:21) 

 

 

 Yaya Manyan Fristoci da Malamai suka iya faɗa wa Herod cewa za a haifi Kristi a 

Baitalami? (Matiyu 1:18-23) 

 lissafta shafofi a cikin Matiyu 1:18 zuwa 2:23 waɗanda su ayoyi ne da aka daga daga 

Tsohon Alkawari, sun cika a zuwan Yesu Kristi. Domin kowanne shafi ya shafi, lura da abin da 

aka yi annabcinsa a cikin Tsohuwar Yarjejeniya da kuma cikawa a cikin Kristi. Domin Karin 

bayani, an ba da misalai biyu a ƙasa. 

Matiyu Tsohon Alkawari Cikawa 

1:21 Zab 130:8  

Shi kuwa zai fanshi Israˈila daga dukan 

zunubansu 

Yesu zai ceci mutanensa daga 

zunubansu 

1:22,23 Ish 7:14  

 

 

 
. 

 

 

 

 
. 

2:5,6 Mika 5:2  

Daga Baitalami daga cikinki wani zai fito zai 

yi mulkin Israˈila wanda asalinsa daga 

zamanin dā ne,  

 

 

 

 
. 

2:15 Hos 11:1  

Daga cikin Masar kuwa na kirawo ɗana. 

 

 

 

 
. 

2:17-18 Irm 31:15  

 

 

 
. 

 

 

 

 
. 

2:23 Zab 69:7 na yijuriyar zagi da kunya 9:1,2 An 

ga babban haske a cikin ƙasar zebulon da 

Naftali a Galili 

Yesu ya yi girma a cikin garin Galili, 

wanda ana kira Nazaret, sunan yana 

kwatanta kuncii da ƙunya. 

 Don me Yesu ya kira almajirai biyu a hanyar Emmawus “wawaye marar saurin ganewa”? 

Luka 24:25-27) 

 

 

 

 Su wane ne shaidu waɗanda Yesu yake nufi a cikin Luka 24:46-48? 

 Wadanne abubuwa ne suka faru da sun zama shaidu? 

 

 

 

 Me yana da muhimmanci a gare mu? 

 

 

 

 

 

 Ayyukan ra’ayi 

1. Maimaita zane da aka yi abisa na annabce-annabcen da suka cika a lokacin haifuwar 

Kristi daga Matiyu 1-2 da kuma a nuna abin da suka yi annabci game da halittar Yesu, 

hidima da rayuwa a cikin zanen nan a ƙasa. Sa’an nan a cika zane bayan karatu da bi 

ƙarin annabce- annabcen Tsohuwar Yarjejeniya: Ishaya 9:1-7; Zakariya 11:12-14; Ishaya 

42:1-7; Zabura 22; Ishaya 52:13-53:12; Hosiya 6:2; Zabura 2:6-12 Inda 30 Ka iya, ka yi 

ƙoƙari ka ba da Nassin Sabuwar Yarjejeniyar da ya tabbatar da cikawar kowane annabci. 

Tsohon 

Alkawari 

Annabci 

Koyarwa game da zuwan Almasihu 

(cikawa a cikin Yesu) 

Sabon 

Alkawari 

cikawa 

HAIFUWA, HALITTA DA ASALI 

Ishaya 7:14 Za a haife shi jariri (na miji) kuma madawwami Allah ne. Yoh 1:14;  

Gal 4:4-5 

Mik 5:2  

 

 
. 

 

 

 
. 

Irm 31:15  

 

 
. 

 

 

 
. 

Ish 9:2,6-7  

 

 
. 

 

 

 
. 

RAYYUWA 

Hos 11:1  

 

 
. 

 

 

 
. 

Zak 11:12-14 

. .

HIDIMA 

Zab 130:8 

. .

Ish 9:2,6-7 

. .

Ish 42:1-7 Zai kasance da sauƙin kai.ba zai yi hamayya da abokan 

gābansa ba ayya 2-3 

2. A raba dalibai ƙungiyoyi biyu, biyu aikata tattauna tsakanin Krista da wani wanda yana 

shirye yă saurara amma shi ba mai bi ba. Krista zai lallashe mai neman wanene Yesu da 

gaskiya ta wurin amfani da waɗansu abubuwan da aka koya a cikin wannan darasi. Sa’an 

nan yă canja nawayoyin. Waɗansu a sa su biyu-biyu su aikata tattaunawarsu a gaban 

dukan ƙungiyar 

 Sa cikin Aiki Aikatawa 

1. Ɗauki lokaci a yabi Ubangiji domin Kalmarsa wadda za a iya yin cikakken imanin da ita 

da kuma domin Yesu, Kristi wanda aka yi alkawari, da Mai Cetonmu. 

2. Yi tunanin waɗansu abokanka, da jama’ar iyalinka, abokan aiki ko maƙwabta waɗanda 

su ‘wawwaye da kolokolon zuciya’ a cikin ganewa ta ruhaniya.  A cikin ƙungiyoyi biyu ko 

uku, yi addu’a domin Ruhu Mai Tsarki a cikin zuciyarsu da kuma za su kasance da 

buɗaɗɗiyar zuciya ga saurari Nassosi.  A cikin kwanaki masu zuwa, ci gaba da addu’a 

domin mutane waɗanda aka ambata a cikin ƙungiyarka. 

 Faɗi 

Wannan mako, faɗa wa waɗansu abin da ka koya a cikin wannan darasi. Za ka iya  darasin tare 

da wani. 

Darasi ❹: Ayyuka da Ikkilisiyar Farko 

Wa’ azin Bangaskiya a cikin Yesu Kristi zuwa Ƙarshen Duniya 

Suna: _____________________________________  Kwanan Wata: _____________________ 

Manufofin Darasi 

1. Domin ganewa yadda Babban Umarnin almajirantar da dukan al’ummai shine cikawar 

alkawarin Allah zuwa ga Ibrahim 

2. Domin a gane hidima da niyyar Manzo Bulus ya yi wa’azin Labari Mai Daɗi na alkawari 

zuwa ga al’ummai 

3. Domin a rugumi zarafin shelar albarka zuwa ga iyakar duniya. 

✧ 

 (Yadda za ka ci gaba) Yaya kake ganewa? 

1. Menene muhimman kanun maganar darasi na ƙarshe? 

2. Menene ya faru sa’ad da ka faɗa wa waɗansu abin da ka koya? 

3. Menene ya canja a cikin rayuwarka ta dalilin waɗannan koyarwa? 

 Karanta Ayyukan Manzanni 1:1-9 da 26:1-32 

 A cikin Ikkilisiyar farko, manzanni sun yi wa’azin bangaskiya a cikin Yesu Kristi har zuwa 

iyakar duniya. 

 Bisa Ayyukan Manzanni 1:1-9 menene Yesu ya umarci almajiransa su yi da zarar   sun 

karɓi Ruhu Mai Tsarki? 

 

 

 A cikin ganewarka mene ne Kalman nan “zuwa iyakar duniya” take nufi? 

 

 Yaya wannan ya shafi Far 12:3 wanda muka yi nazarinsa a cikin darasi na 1? 

 Manzannin sun yi biyayya da umarnin Yesu kuma sun yi wa’azin ceto a cikin sunansa. Da 

yawa sun gaskata kuma an kafa Ikkilisiyu (Ayyukan Manzanni 2 da sauransu). Manzo Bulus ya 

rubuta wasiƙu da yawa zuwa Ikkilisiyu. Ana karanta su a cikin Sabuwar Yarjejeniya. 

 Karanta shaidar Bulus a gaban sarki Aggrippa a cikin Ayyukan Manzanni 26:1-32. Yaya 

Bulus ya yi da waɗanda suka ba da gaskiya a cikin Kristi kafin shi ma ya ba da gaskiya? (Ayyukan 

Manzanni 26:9-11) 

Yaya shi ma ya kasance, ya zama mashaidin Yesu Kristi? (Ayyukan Manzanni 26:12-15) 

Wane manufa ne Ubangiji yaba Bulus? (aya 15-18) 

Menene Bulus ya yi cikin biyayya ga wannan manufa? (aya 19-20) 

 ¬Yaya dan gan takar abin da ka karanta a cikin Ayyukan Manzanni 26:17-20: da Ayyukan 

Manzanni 1:8? 

 Bisa faɗin Bulus, menene annabawa da Musa sun yi annabci zai faru game da Kristi? 

(Ayyukan Manzanni 26:22-23) 

 Menene niyyar Bulus sa’ad da ya yi magana da Sarki Agrippa, Festus da sauran suka jin 

kāriyarsa? (Ayyukan Manzanni 26:28-29) 

 Ayyukan ra’ayi 

1. Kala ɗaya daga cikin waɗannan ƙananan finafine(kowane kasa da minti 2) wanda yana 

ba da tunanin yadda saƙon bishara ya bazu cikin dukan duniya daga farawar Ikkilisiya har 

zuwa yau. (Ko da yake, girmar Ikkilisiya na kwanakin nan a China da South Korea ba a 

ambata ba!): 

- Finafine 1 na bazuwar Kristanci 

- Finafine 2 na bazuwar Kristanci 

Godiya ga Allah domin dukan masu bi waɗanda suna yaɗa Bishara daga tsara zuwa tsara da 

addu’a domin sassan duniyar da har yanzu bishara ba ta kai ba. 

2. Yaya Bishara ta kai ƙasar ka da kuma al’ummarka? Ɗauka waɗansu lokaci ka faɗa game 

da tarihin Ikkilisiyarka. Yabi Allah cewa al’ummarka ta sami albarka a cikin wannan 

hanya. 

 (Sa cikin aiki) Aikatawa 

1. ku faɗa wa juna yadda ku ka sadu da Kristi. Godiya ga Allah domin waɗanda sun yi maka 

Bishara. 

2. A zaman mai bi, ka karɓi ikon Ruhu Mai Tsarki domin zaman mashaidin Kristi (A.M. 1:8). 

Yaya za ka zama mashaidin Yesu a cikin alummarka? 

3. Ka taɓa cin karo da irin cikas domin waɗanda suke fuskanta iri na masu bi na farko? 

Menene ka koya daga wannan yanayi? Yaya labarin yau ya ƙarfafa ka lokacin da ka 

fuskanci yanayi kamar haka? 

4. A cikin ƙungiyoyi biyu ko uku, ƙara yin addu’a domin mutane waɗanda ka yi cikin dukan 

mako. Roƙi Allah yă buɗe zarafofi domin ka shaida musu ka kuma bayyana Bisharar gare 

su. Yi addu’a cewa zukatarsu zai yi ƙonewa a cikinsu lokacin da ka bayana Nassosi gare 

su. Ci gaba da yin addu’a domin waɗannan mutane duka cikin kwanaki masu zuwa. 

 Faɗi 

Wannan mako, faɗa wa waɗansu abin da ka koya a cikin wannan darasi. Za ka iya sake dauka 

darasin tare da wani. 

Darasi ❺: Wasiƙu 

Koyarwa domin Ikkilisiya 

Suna: _____________________________________  Kwanan Wata: _____________________ 

Manufofin Darasi 

1. Domin a gane (nawayar shari’a da) muhimmanci bangaskiya a cikin alherin Allah a cikin 

samun alkawarin ceto 

2. Domin faɗaɗɗa godiyar ɗaukakar Ikkilisiya a zaman sababbin mutanen Kristi 

3. Domin ƙarfafa da murna cikin ainihin zamanmu na ’ya’yan Ibrahim ta wurin bangaskiya 

da zama cikin albarkar gādonmu; domin a iya bayana biyu ko uku waɗannan albarku 

4. Domin a yabi Allah saboda haɗa kai wanda ya kasance tsakanin masu bi, a cikin Kristi 

Yesu da kuma a yi girma a cikin wannan haɗan kan. 

✧ 

 (Yaya za ka ci gaba?) Yaya kana ganewa? 

1. Menene muhimman kanun maganar darasi na ƙarshe? 

2. Menene ya faru sa’ad da ka gana da waɗansu abin da ka koya? 

3. Menene ya canja a cikin rayuwarka ta dalilin waɗannan koyarwa? 

 Karanta Galatiyawa 3:6-29 da Afisawa 2:11-22 

 Su wanene ’ya’yan Ibrahim na gaskiya kuma a wane ganewa ne suka zama maga dansa? 

(Galatiyawa 3:6-7,26-29) 

 

 

 

 

 Yaya Nassosi sun faɗa cewa Allah zai Adalci ga dukan mutane ta wurin bangaskiya ba ta 

wurin ayyuka ba? (Galatiyawa 3:6-12) 

Aya 6 (Dubi Far 15:6)  

  

Aya 8 (Dubi Far 12:3)  

  

Aya 10 (Dubi M. Sha 27:26)  

  

Aya 11(Dubi Ibran 2:4)  

 Wanene “zuriyar” Ibrahim wanda ta wurin Allah zai albarkaci dukan mutane? 

(Galatiyawa 3:16-19) 

 

 Don me Allah ya ba da doka? (wato dokoki goma da sauransu?) (Gal 3:19-24). 

 

 

 
 

 Sāke karanta Galatiyawa 3:26-29 da Afisawa 2:11-22 

 (Mene ne ya faru tsakanin ƙungiyoyin zaman jama’a inda akwai katanga a zamanin 

Ikkilisiyar farko?) A tsakanin wane kungiyoyi biyu ne na zaman jama’a akwai Katanga a cikin 

ikkilisiyar farko? 

 

 

 

 

 Yaya Allah a cikin Yesu Kristi ya haɗa mutane? 

 

 

 

 

 

 

 Menene zarafofin da aka ambata a ci nakin waɗannan ayoyin da dukan masu bi suke da 

shi cikin Yesu Kristi? 

 Ayyukan Ra’ayi 

1. Rera waƙar sujada na bikin haɗin kanmu cikin Kristi, ana misali: 

− Ina kyau yake, Keith da Kristy Getty 

− Tushen Ikkilisiya Ɗaya, alheri marar ganewa 

− Yana mulki, Labarin samari 

2. Kalla wannan finafine na ‘Waƙar Ru’uya’ wadda aka rera a cikin yarurruka. Sa’an nan 

yabi Allah domin haɗin kanmu a cikin Kristi fiye da al’ada, da zaman tare, da katangar 

siyasa. 

 (Sa Cikin Aiki)    Aikatawa 

1. Idan mu marar laifi ne ta wurin bangaskiyar mu kuma da adalcinmu ba zai fito daga 

sharia ba, yaya wannan zai canja dangantakrmu da Allah? Tattauna wannan da juna. 

2. Wane Katanga yake tsakanin mutanenka na al’ada da al’umma? Yi addu’a cewa 

waɗannan Katangunsu su rushe a cikin Kristi kuma a sami ainihin haɗa kai a tsakannin 

masu bi. 

3. Yi addu’a ka roƙi Allah yă nuna maka korkana iya karɓar sauran masubi kamar daidai a 

matsayin iyalin Allah ba saboda bambancin zaman tare, da kabilanci ko jinsi. Furta 

wannan ga Allah; roƙe shi yă gafarta maka ka kuma canja halayanka domin ka iya ganin 

dukan masu bi da gaskiya a zaman ɗaya a ciki Kristi Yesu. 

 Sharhin Kos na 101 

Yi sharhin darusa biyar na wannan kos. A zaman ƙungiya, ku zana hoto a tare mai bayana 

taƙaitaccen abin da kuka koya da kuma kwatanci yadda yana da tasiri a rayuwarku. 

 Faɗi 

Wannan mako, faɗa wa waɗansu abin da ka koya a cikin wannan darasi. Za ka  iya  darasin tare 

da wani. 


 

https://www.youtube.com/watch?v=ZILsLR3PH3Y
https://www.youtube.com/watch?v=j44-l71jTFI
https://www.youtube.com/watch?v=aKTqwBetI1I
https://www.youtube.com/watch?v=LpcvT7K6U3g

